
PEDAGOGIKADA TA‘LIM VA TARBIYA JARAYONINI 

TASHKIL ETISH VA RIVOJLANTIRISH TAMOYILLARI 

 

Ikramova Shaxnoza 

 

Annotatsiya: Pedagogikada ta‘lim va tarbiya jarayonlarining qaysi jihatlarini 

o‘rganishdan kelib chiqadigan bir qancha soha va boʻlimlar mavjud.Pedagogika bir 

butun fanlar umumlashmasi odob axloq qoidalari majmuasidir. 

Kalit so‘zlar: Pedagogika, ta‘lim,tarbiya,axloq,ruhiy rivojlanish, nazariya, 

rivojlanish. 

 

Oʻqitishning maqsadi, vazifalari, tamoyillari, usullari bilan shugʻullanadigan 

sohasi didaktikadir. Shaxsning axloqiy sifatlarini tarkib toptirish, unda eʼtiqod, 

dunyoqarash, axloq singari ma‘naviy jihatlarni shakllantirish masalalarini 

pedagogikaningning tarbiya nazariyasi va amaliyoti tarmogʻi oʻz ichiga oladi. Talim-

tarbiyani tashkil etish, uyushtirish va uni boshqarish singari tashkiliy-pedagogik ishlar 

qonuniyati pedagogikaning maktabshunoslik sohasi tomonidan ishlab chiqiladi. 

pedagogika hamisha muayyan yoshdagi, ma‘lum hayotiy va aqliy tajribaga ega boʻlgan 

kishilar bilan ish koʻradi. Shuning uchun ham pedagogikanining qonuniyatlarini 

belgilashda taʼlimtarbiya oluvchining yosh xususiyatlarini hisobga olish hal qiluvchi 

ahamiyatga ega bo‘ladi. 

Pedagogikaning jismoniy yoki ruhiy rivojlanishida nuqsoni boʻlgan bolalar 

rivojlanishining ruhiy-jismoniy xususiyatlarini, ularni tarbiyalash, oʻqitish va 

shakllantirishdagi oʻziga xosliklarini hisobga olib ish koʻradigan tarmog‘I 

Defektologiya bolaning qanday jismoniy nuqsonga egaligi hamda ularga beriladigan 

taʼlimtarbiyaning yoʻnaltirilganligiga qarab tiflopedagogika, surdopedagogika, 

oligofrenopedagogika, logopediya singari tarmoqlarga boʻli-nadi. Jahon yoki milliy 

tarbiya nazariyasi, didaktika fani hamda amaliyoti jamiyat taraqqiyotining turli 

davrlarida qanday mazmun-mundarija, shakl-shamoyil kasb etganligi, qaysi usul va 

shakllardan foydalanib ish koʻrganligi, qanday natijalarga erishganligi kabi masalalar 

ped. tarixi fani tomonidan tadqiq etiladi. 

Qiyosiy pedagogika fani Pedagogikaning alohida tarmogʻi sifatida dunyoga keldi. 

Unda jahondagi turli xalqlarning pedagogik qarashlari va taʼlim-tarbiya tizimi qiyosiy-

genetik yoʻsinda bir-biriga solishtirilgan holda oʻrganildi. Pedagogikaning bu tarmogʻi 

taʼlim-tarbiya borasidagi eng ilgor usul va yondashuvlarni solishtirish, maqsadga 

muvofiklarini muayyan milliy pedagogik fan va amaliyotga tatbiq qilish imkonini 

beradi. Mamlakatimizda hozircha qiyosiy pedagogika alohida fan sifatida 

shakllanmagan boʻlsada, bu borada jiddiy izlanishlar amalga oshirilgan. 

http://www.newjournal.org/

Tarixi pedagogika inson faoliyatining eng qadimiy  turidir. U odam bilan birga 

paydo boʻlgan va odamning odamligini, uning oila, jamoa hamda jamiyat boʻlib 

yashashini taʼminlab turgan fan va amaliyotdir. Insoniyat mavjud tajribalarni oʻrganish 

va boshqalarga oʻrgatishni yoʻlga qoʻya boshlagan vaqtdan, yaʼni P. paydo boʻlganidan 

buyon hamda shu tufayligina mavjuddir. Dastlab sof amaliy harakterga ega boʻlgan va 

insoniyat koʻp yillar mobaynida orttirgan hayotiy tajribalarni yoshlarga qisqa 

muddatda oʻrgatishni koʻzda tutgan. Bu Pedagogika udum, odat, anʼana tarzida 

namoyon boʻlgan. Shuning uchun ham oldin xalq pedagogikasi vujudga kelgan. 

Chunonchi, oʻzbek xalq Pedagogikasiga muvofiq, kichik yoshdagilar kattalardan oldin 

taomga qoʻl uzatmaydi, koʻrishish uchun oldin katta qoʻl choʻzishi lozim, ota bilan 

masala talashilmaydi, kattalarga gan qaytarilmaydi. 

Odamzodning hayotiy va aqliy tajribasi ortib, turmush kechirish tarzi xilma-

xillashib, mehnat taqsimoti yuzaga kelib turli fanlar paydo boʻla boshlashi bilan 

Pedagogika  ham inson faoliyatining alohida sohasiga aylandi. Taʼlim va tarbiyaga doir 

qarashlar tizimi shakllandi. Lekin bular darhol pedagogik nazariy tizimlar sifatida 

emas, balki milliy fikr tarbiyaga daxldor qarashlar, aqidalar, hikmatlar tarzida 

namoyon boʻldi. Yozuv paydo boʻlishi bilan pedagogik qarashlar yozuvga 

koʻchiriladigan boʻldi. Antik davrdagi mutafakkirlarning ta‘limtarbiya borasidagi 

fiqolari markazida yetuk insonni shakllantirishga intilish is-tagi turardi. Shumer, Misr, 

Xitoy, Hindiston va Oʻrta Osiyodagi turli madaniymaʼrifiy obidalar moddiy madaniyat 

namunalarigina boʻlib kolmay, oʻz davridagi buyuk pedagogik meros hamdir. Qadim 

zamonlarda paydo boʻlgan pedagogik qarashlar koʻproq amaliy xususiyatga ega 

boʻlsada, keyinchalik Pedagogikaning alohida fan sifatida shakllanishiga ulkan hissa 

qoʻshdi. Pedagogika insoniyatning axloqodobi va maʼnaviyatigagina emas, balki akliy 

rivojiga ham hal qiluvchi taʼsir koʻrsatgani sababli uning taraqqiyot darajasi 

jamiyatning ravnaqiga muvofiq tarzda roʻy berdi. Bir qancha mamla-katlarning 

rivojiga ham, boshqalarining esa qolokligiga ham koʻpincha oʻsha mamlakatdagi 

Pedagogikaning holati sabab boʻlgan. Xususan, Sharqxalqlari oʻz vaqtida eng qadimiy 

va ilgʻor pedagogik qarashlar tizimini yaratgan boʻlishlariga qaramay, shu tizimni 

zamona talablariga muvofiq tarzda takomillashtirib bormaganliklari uchun keyinchalik 

ilm-fan taraqqiyoti jihatidan qoloq holga tushib qoldilar. 

Pedagogika (yunoncha) — tarbiya, ta‘lim hamda ma‘lumot berishning nazariy va 

amaliy jihatlarini oʻrganuvchi fanlar majmuasi. Pedagogika institutlari va ayrim 

boshqa oʻquv yurtlarida mutaxassislik dasturi asosida oʻrganiladigan oʻquv predmeti 

ham pedagog deb yuritiladi. Pedagogika fan sifatida bola tarbiyasining nazariy asoslari 

bilan shugʻullangan. Zamonaviy pedagog bolalar bilan birgalikda kattalarning ham 

oʻquv-tarbiyaviy, madaniy hamda maʼnaviy-maʼrifiy tarbiyasi bilan shugullanishni 

koʻzda tutadi. Oʻzbekiston Respublikasida Pedagoglarga barkamol shaxs 

ma‘naviyatini shakllantirishning asosiy vositasi sifatida yondashiladi. 

http://www.newjournal.org/

Pedagog tarbiya jarayonining qonuniyatlari, tarkibi va uni tash 

kil etish mexanizmlarini tadqiq etadi, tarbiyaviy va oʻquv ishlarining mazmuni, 

tamoyillari, ularni tashkil etish shakl, usul hamda yoʻsinlarini belgilab beradi. 

Shaxsni tarbiyalash, oʻqitish va shakllantirish Pedagogning asosiy funksiyasi 

hisoblanadi. Shaxsni tarbiyalash Pedagogikanidagi asosiy tushuncha sanalib, oila va 

jamiyatning barkamol shaxsni shakllantirishga yoʻnaltirilgan birgalikdagi faoliyatini 

anglatadi. Tarbiya yordamida inson shaxsining maʼnaviy jihatlarini qaror toptirish 

koʻzda tutiladi. Dunyoqarash, eʼtiqod, ezgulik, goʻzallik, yaxshilik, adolatga doyr 

qarash va koʻnikmalarning shaxs sifa-tiga aylantirilishi tarbiya yordamidagina amalga 

oshiriladi. Insonlar ora-sida yashash, hayotda turmush kechirish va faoliyat koʻrsatish 

uchun zarur boʻlgan bilim, koʻnikma va malakalar yigʻindi-sini oʻzlashtirishga 

qaratilgan faoliyat oʻqitish tushunchasini ifoda etadi. Oʻqitish natijasida shaxs zaruriy 

bilimlar bilan taʼminlanib, kelgusida turli darajadagi maxsus maʼlumotni olish 

imkoniga ega boʻladi. Tarbiyalash va oʻqitish natijasida odamda muayyan shaxs 

sifatlari shakllantiriladi. Shaxs tarbiyalash va  

oʻqitish orqali oʻzida oldin boʻlmagan maʼnaviy-intellektual sifatlarga ega 

boʻladi. Bu hol shaxsning umri mobaynida uzluksiz davom etadi va uning 

rivojlanishiga omil boʻladi. 

